Жаңа кейіптегі такфиршілдік
Ринат Абу Мухаммад Қазақстани

           Әлемдердің Раббысы – Аллаһқа мақтау-мадақтар, Пайғамбарымыз Мухаммадқа, оның отбасы мүшелеріне және барлық сахабаларына Аллаһтың игілігі мен сәлемі болсын. 
Содан соң:
Есімде, 2008 жылы мен Мысырдан Қазақстанға оралған кезімде, «такфиршілдік» деген қорқынышты құбылыспен кездескен едім. Ол, әсіресе, еліміздің батыс аймақтарында кең таралған болатын, дегенмен, басқа облыстарда да оның тамыр жаюы аз емес еді.
Оның Қазақстандағы негізгі уағызшылары Халил атты біреу, Саид Бурятский деген біреу, сондай-ақ солар секілді басқалар болатын. Осы аталған тұлғалар әһлу-Сунна уәл-жама’а дағуатын ұран етіп, такфиршілдік идеяларын тарататын.
ӘлхамдулиЛләһ, Аллаһтың мейірімімен білім талап етуші бауырлар бұл індеттің тамырын жоя білді. Бірақ бұл күндері осы әлеуметтік дерттің негізінде жатқан кейбір қауіпті ауытқушылықтар шайтанның айласымен басқаша көрініс табуда. Сол кездері адамдар мән-мағынасын бір жақты етіп түсінген адасушылықты ол малғұн қазір басқаша кейіпте ұсына білді. Әрі бүгінгі күні бұл дерттің жаңа толқыны біздің республикамызды, әрі оған қоса басқа аймақтарды да қаптай бастады. Бірақ бүгінде ол бұрыңғыдай мұсылмандарды оңды-солды негізсіз күпірлікте айыптауда көрініс тауып жатқан жоқ. Жоқ, бүгінгі күнгі бұл ауру артық кетіп, шектен шығушылыққа түсіп жүрген мұсылмандар тарапынан Сүннетті ұстанушыларды және оған шақырушы білім талап етушілерді негізсіз жарх жасауда (яғни Сүннет пен сәләфтардың жолынан ауытқушылықта, бидғаттарда, жікшілдік-хизбияда айыптауда – ауд.) және бойкоттауда (олармен қарым-қатынасты үзуде) әрі өзгелерді олардан сақтандыруда көрінісін табуда.   
 Әрі өз кезінде такфиршілер «әһлю-Сунна» атағын иеленуге талаптанғандай, бұл індеттің жетекшілері де нағыз сәләфияны ұстанушылар және қорғаушылар деген атақты иеленуге талпынады. Өз кезінде такфиршілер өздерінің идеяларын әһлю-Суннаның идеялары ретінде ұсынып таратқандарындай, бұл секта да өздерінің идеяларын сәләфия манһажы ретінде таратуда.
Ал енді дәйексіз сөйлейтіндерден болмас үшін, сөздерімізге дәлел келтірейік. Бұл сондай-ақ әрбір кісі осы дәйектерге қарап, өзінің осы дертті жұқтырған-жұқтырмағанын және өзі байқамаған күйінде осы сектаға кіріп кеткен-кетпегенін білу үшін де қажет.
Шейх әл-Әлбани былай деген: “Мен күмәнсіз бір ақиқатқа нұсқағым келіп тұр, ал ол Пайғамбардың (оған Аллаһтың игілігі мен сәлемі болсын): «Кім мұсылманды күпірлікте айыптаған болса, сол өзі күпірлікке түсті», - деген сөздері. Бұда күмән жоқ. Тура осы нәрсе мұсылманды бидғатшылықта айыптауға да қатысты! Не айыпталған адам бидғатшы болып табылады, не болмаса айыптаушының өзі соған (бидғатшыға) айналады!” Тз.: “әл-Бид’а уәл-мубтади’ун”.
Шейх ‘Абдуллаһ әл-‘Убәйлән былай деп айтқан: “Ал, осы жолға түскен кейбір бауырлар мен шейхтар (ұстанатын) (жархқа қатысты) сол ережеге келер болсақ, ол қате! Ол жаңа жол болып табылады! Бұл дегеніміз не? Яғни менің нық сенген нәрсем әрі сөйте тұра Аллаһтың алдында дінді ұстанатын нәрсем – бұның бидғат екені және бұл манһаж бидғатшыл екені! Яғни осы күні орын алып жатқан «жарх уә таъдил» мәселелерінің үстіне құрылған манһаж. Әрі тіпті оларға қатысты ақида мәселелерінде ешқандай шағым-сөгіс болмаған құрметті шейхтар да одан аман қалмады. Ал бұл манһаж қайдан шықты? Бұл туралы шейхул-Ислам Ибн Таймия: “Хауариждер: «Али мен Усман кәпір болып табылады, ал кімде-кім оларға сүйіспеншілік танытса, ол да солардан деп есептеледі де, кәпірге айналады», - деді. Бұл манһаж көбірек хауариждердің манһажына ұқсайды”, - деп айтқанындай, бұл манһаждың негізі хауариждердің идеяларынан бастау алады”.

http://www.youtube.com/watch?v=L2Yu_Zo82iA

Аллаһқа сиына отырып, оқырманның назарын «жарх жамағаты» мен «такфир жамағаты» арасындағы ұқсастықтарға қаратқым келеді: 

Қазіргі кездегі негізсіз жарх жасауға салынғандар өздерінің көптеген іс-әрекеттерімен елімізді 2000-2010 жылдары қаптап кеткен такфиршілерден айнымайтынын білесіздер ме?
1) Такфиршілер әрқашан Сүннет иелерін Ислам дінінен шығаруға ұмтылатын, өйткені соңғылары олардың сандырақ идеяларымен және адасушылықтарымен келіспейтін.
Бұлар да тура солардай, сәті туындап жатса өтірік-шын жолдармен өздерінің ауру және сектанттық көзқарастарымен келіспейтін мұсылмандарды бидғатшылықта және хизбияда (жікшілдікте) айыптауға ұмтылады.
2) Такфиршілер «кәпірді кәпір демегеннің өзі кәпір» деген «тізбекті такфир» ұғымын қолданып, өздері кәпірге шығарған адамды кәпір деп айыптамағандардың, немесе олармен келіспегендердің, немесе тіпті осыған күмәнданғандардың әрбірін күпірлікте айыптайтын.

Бұлар да тура солар сияқты. Негізсіз жарх жасауға салынғандар тура сол әдістерді қолданады, бірақ «тізбекті табдиғ» түрінде, яғни олар өздерімен келіспегендердің, немесе өздері бидғатшы деп санаған адамды бидғатшы деп есептемейтіндердің әрбіріне қатысты «бидғатшыны бидғатшы демейтіннің өзі бидғатшы» деп, бидғатшылықта айыптайды. 
Шейх әл-Әлбаниге: «Шейх, егер әлдебір мұсылман ғалымы нақты бір кісіге күпірлікте (такфир), бидғатшылықта (табдиғ) немесе бұзақылықта (пасықтықта) айыптау мәселесіне қатысты дәлел келтірген болса, адамның сол ғалымға ілесуі міндетті ме, әлде оған жеке өзі дәлелді жеткізгенінен кейін оны айыптай алады ма?», - деген сұрақ қойылған болатын. 

Шейх әл-Әлбани былай деп жауап берді: “Жоқ, бұл шарт емес. Алайда, ол күпірлікте, бидғатта немесе бұзықтықта айыпталып жатқан тұлғаның үстінен дәлелдің орнатылғанына көзі жеткен болуы міндетті болып табылады. Әйтпесе бұл тізбектің соңы болмайды”.
Кейін одан: “Уа, шейх, кейбір жастар қолданып жүрген белгілі бір ережелер бар, олардың қатарынан: «Кәпірді кәпір санамайтынның өзі кәпір», ал содан соң «Бидғатшыны бидғатшы деп санамайтынның өзі бидғатшы», сондай-ақ «Кім бізбен бірге болмаса – сол бізге қарсы», - деген ереже де. Сіздің осы ережелерге қатысты пікіріңіз қандай, я, шейх?”, - деп сұрады.

Шейх әл-Әлбани былай деп жауап берді: “Бұл ережелер қайдан келген?! Әрі оларды орнатқан кім?!
Бұл менің елім Әлбанияда айтылатын бір күлкілі хикаяны есіме түсіреді. Оны менің әкем, Аллаһ оны рахымына бөлесін, отырыстардың бірінде айтқан болатын. Бұл хикаяда былай деп баяндалады: «Бірде ғалымдардың қатарынан болған бір кісі досын зиярат етіп оның үйіне келеді. Алайда досының үйінен шығып жатып-ақ, оны күпірлікте айыптайды. Одан: «Не үшін?!», - деп сұрайды. Біздің елімізде бір салт бар, әрі мен бұл салт басқа да араб емес елдерінде бар болған деп ойлаймын, ал ол болса –  елге байланысты ерекшеленіп тұратын кейбір әдет-ғұрыптарда ғалымдарға ізет-құрмет көрсету. Олардың қатарынан – мысалы, егер үйге (осындай) кісі келген болса, ғалым кетер кезде аяқ киімі, ол оны өзіне ыңғайлы етіп бұрамын деп қиналмауы үшін, оны бірден киіп алатындай етіп қою. Сөйтіп, осы ғалым(сымақ) досын зиярат жасап болып, кетуге жиналып жатқанда аяқ киімінің (өзі шешкендегідей) түрінде тұрғанын көреді. Яғни оның аяқ киімі бұрыңғы қалпында қалып, оған құрметсіздік танытылғандай болды. Міне, сол кезде әлгі ғалым: «Ол (яғни досы- ауд.) күпірлік танытты», - деді. Не үшін?! Өйткені ол (мұның ойынша) ғалымға құрметсіздік көрсетті! Ал кім ғалымға құрмет көрсетпесе, сол оның біліміне құрмет көрсетпегені емес пе?! Ал кім оның біліміне құрмет көрсетпесе, сол осы білімді алып келгенге құрметсіздік танытқаны. Ал бұл білімді алып келген –Мухаммад ғой (оған Аллаһтың игілігі мен сәлемі болсын). Осылайша, ол осы тізбекті Жәбірейілге дейін, ал одан әлемдердің Раббысына дейін жеткізді. Демек, (оның тұжырымы бойынша) бұл адам кәпір. 

Аталған мәселе мен осы ережелер осы өтірік оқиғаны менің есіме салды. 

Егер әлдебіреу басқа біреуді күпірлікте айыптап, оның үстінен дәлелді орнатқан болса, басқа адамдардың оны (осы) такфирде қолдауы мүлде шарт емес. Өйткені бұл адам қателікпен бұрыс түсінушілерден болуы мүмкін, әрі сондықтан да басқа ғалым оны күпірлікте айыптауға болмайды деп есептеуі ықтимал. Бидғатшылық пен бұзақылықта айыптаудың мәселесі де тура осындай. Шын мәнісінде, бұл біздің заманымыздың фитналарының және өзін білімге телитін жастардың кейбір бөлігінің асығыстығынан.

Қорытынды: бұл тізбек немесе осы міндеттемелер мүлде міндеттеуші болып табылмайды! Бұл ауқымды мәселе. Ғалымдардан әлдебіреу әлдебір үкім-ережені міндетті деп есептеуі мүмкін, алайда басқасы оны мұндай деп санамайды. Ғалымдар әрқашан, бұрын да, қазір де бір-бірімен келіспеушілікке түсетін, өйткені бұл ижтиһад мәселелері болып табылады, әрі ешкім өзге тарапты өзінің пікірін алумен міндеттемейтін. Ал мойнына (мұндай айыптауды қабылдау) міндеті жүктелетін адамға келер болсақ, ол білімі жоқ соқыр ілесуші (муқаллид); әрі мұндай адам ғалымдарға ілесуге міндетті. Ал күпірлікте немесе бидғаттшылдықта немесе пасықтықта айыптаған (ғалымдай) басқаша санайтын ғалымға келер болсақ, оның әлгі (айыптаушы) ғалымға ілесуі мүлде міндетті емес”. Тз.: «Силсиләтул-һуда уә-ннур» № 778.
3) Такфиршілер діндегі «такфир» деген үкім мен тәсілді мақсатқа айналдырды да, Аллаһқа мойынсұнушылық танытпайтындарды күпірлікте айыптауды дұрыс деп санап, мұны дінге деген қызғаныштары себепті істегендеріне қарамастан, адасушылыққа түсті. 
Бұлар да солар секілді. Олар бидғатқа деген жеккөрушілігімен ақталып, "жарх" деген ғылымды мақсатқа айналдырып алды, әрі осы себепті қателік жасаған сәләфи мен шектен шыққан бидғатшының арасындағы айырмашылықты көрмейтін болды.  

Имам Ибн әл-Жәузи былай дейтін: «Ібілістің хадис білгірлерін алдауының қатарынан – олардың бір-бірінен өш алып, бірін-бірі қаралауы және осыны бұрын бұл үмметтің алғашқы буындары шариғатты қорғау үшін қолданған «әл-жарх уә-тта’дил» ұстанымы деп көрсетуі. Ал Аллаһ ниеттер туралы жақсырақ біледі!» Қз.: «Тәлбису иблис» 2/689.

4) Такфиршілердің басшылары мен уағызшылары өздерінің ілесушілерінің бойында мұсылмандарды күпірлікте айыптауды тәрбиелейтін, алайда өздері ешқашан бұл туралы ашық мәлімдемейтін. Кейін олардың ілесушілері, әсіресе, жастар, өздеріне айыптаушылардың рөлін жүктеп алатын.    

Бұлар да тура осылай істейді. Жархқа салынғандардың жетекшілері өздерінің ілесушілерін Сүннет иелерін бидғатшылдықта айыптауда тәрбиелейді, алайда өздері бұл туралы ашық мәлімдемейді. (Олардың біреуі тіпті: «Мен пәленді бір жерде бидғатшы деп айтқан болсам, көрсетіңдер, мен тәубе жасаймын», - деп айтуы да мүмкін.)
Кейін олардың шәкірттері мен ілесушілері, әсіресе, олардың жастары мен жаңадан қосылғандары, үлкен ынта-құлшыныспен сәләфилерді бидғатшылдық пен хизбияда айыптап, Сүннеттен шығарып жатады, ал олардың ұстаздары болса оларға тіпті сөгіс те айтпайды, әрі муққалид адамға дін мәселесінде ижтиһад жасау харам болатынын түсіндірмейді де.

5) Такфиршілер кәпірлерге қатысты түскен шариғи мәтіндерді мұсылмандарға қатысты қолданып, оларды күпірлікте айыптайтын. 

Бұлар да солар сияқты, жаһмилер, муътазилилер, қадарилер, жәбрилер т.с.с. шектен шыққан бидғатшыларға қатысты айтылған шариғи мәтіндер мен салиқалы сәләфтардан жеткен хабарларды (асарларды) Сүннетті ұстанушыларға және сәләфилерге қатысты қолданып, оларды бидғатшылдықта айыптай бастайды. Шейх ‘Абдуллаһ әл-‘Убайлән былай деді: “Діннің негіздеріне жатпайтын кейбір мәселелер үшін бидғатшылдықта айыптау – жаңадан шыққан нәрсе. Шейхул-Ислам Ибн Таймия: «Адам бидғат нәрсені айтуы, бірақ осы орайда бидғатшы болмауы мүмкін!» - деген. Сондай-ақ сәләфтардан болған кейбір имамдардың белгілі бір уақытта айтқан сөздері біз үшін Құран мен Сүннет сияқты шариғат болып табылмайтынын да атап кету қажет! Олар мұндайды айыпты нәрсені айыптау үшін айтатын, бірақ айыпты нәрсені түзету, бұл туралы шейх Ибн әл-Қайим түсіндіргендей, жағдаяттар мен уақытқа байланысты ерекшеленіп тұрады емес пе?!”. Тз.: “Шарх әл-Исбах фи манһаж әс-саләф”.

6) Такфиршілер өздерінің идеяларын соқыр түрде ұстанады.

Бұлар да тура солар сияқты өздерінің идеяларына соқыр түрде ілеседі де, өздерімен немесе өздері ерекшелеп қойған шейхпен әлдебір нәрседе келіспегеннің әрбірін «жеп қоюға» дайын.
Шейх Ибн ‘Усаймин былай дейтін: «Әрі біз шейхтардың бірінің алдында отырып, сол шейхты бүкіл шын-өтірікті қолдану арқылы қорғайтын кейбір білімгерлерді көрудеміз. Олар басқаларымен жауласады, оларды адасушылықтар мен бидғатшылдықта айыптайды, әрі өздерінің шейхын түзетуді алып келетін ғалым деп, ал басқаларды не адасқандар, не бұзықтықты таратушылар деп санайды. Әрі бұл – үлкен қателік! Өйткені сөзі Құранға, Сүннетке және сахабалардың сөздеріне сәйкес келетін адамның сөзін қабылдау міндетті ғой!». Қз.: «Фатауа Ибн ‘Усаймин» 26/239-240.

7) Егер такфирші өзі кәпір деп санайтын адамнан бір дүниелік пайда көрсе, жеке кездескен кездерінде оған жұмсақ болатын. 
Бұлар солардай. Біреуді сырттай бидғатшы санауы мүмкін, бірақ онда өздері үшін бір дүниелік пайда көрсе, онымен дос болады, оған жұмсақтық танытады, әрі мыңдаған ақтаулар табады.

8) Такфиршілер әрқашан тәзкияларына (өздеріне қатысты мінездемелерге – ауд.) сүйенетін, әрі оларды жамылып өздерінің сандырақ идеялары мен сенімдерін тарату үшін, сол тазкияларды адамдар арасында тарататын (бұл өз кезінде Умар ибн әл-Хаттабтың өзінен тәзкияға ие болған, бірақ кейіннен Али ибн Аби Талибті өлтірген Абдуррахман ибн Мулжаммен орын алғанындай).

Бұлар да солар сияқты. Олар такфиршілерден айырмашылығы жоқ, әрі тура соны істейді, яғни ғалымдар тарапынан жақсы мінездемесі бар деген адамдардың мәртебесін пайдаланып, істейтіндерін істеп жатыр. Бұдан қалса, олар ұялмай және өтірігі әшкере болуынан қорықпай өздеріне өтірік тазкиялар мен ижазаларды телуден де тайынбайды, ал шын мәнінде оларға мұндай тәзкияларды ешкім бермеген де екен. Әрі олардың «Менің пәлен ғалымдардан тазкиям бар, ал пәлен ғалымдар маған пәлен кітаптардан ижаза берді» деген сияқты өтіріктері әшкере болып жатса да, олар өздерінің өтірігін жай сөзден жаңылысу деп айта салады. Ал егер мұндайды өздерімен келіспейтін басқа кез-келген біреу істесе, олар оны «жерден алып, жерге салатыны» айдай айқын-ақ.

9) Такфиршілер өздеріне әлдебір нәрседе қайшы келетініннің әрбірін теріске шығарады және олардың қателіктерін ақтарады, әрі осы орайда өтірік айтудан да жиренбейді және өзгелердің оларға сын айтуына жол бермейді, ал егер олардың ауыздарынан шыққан өтіріктері әшкере болып қалса: «Адамдар бізді дұрыс түсінбеген ғой, біз басқаны меңзеген болатынбыз», - деп өздерінің өтірігін ол үшін тәубе етіп, адамдардан кешірім сұрайтындай айып деп санамайды. 
  
Мыналар да солар секілді, тура соны істейді.
Шейх әл-Фаузанға: «Такфир және табдиғпен, ғалымдардың және дінге шақырушы Сүннетті ұстанушы сәләфилердің қателіктерін ақтарумен айналысатын білімгерлерге айтар насихатыңыз қандай? Бұл іс оларды білімнен көңіл бұрғызды! Әрі олар осынысында шейх Салих әл-Фаузанның және басқа да білім иелерінің жолына ілесетіндерін алға тартады», - деген сұрақ қойылған болатын.

Шейх былай деп жауап берді: «Бұл – бүлік (фитна)! Аллаһ сақтасын! Адамдардың қателіктерін ақтарумен айналысу, ғалымдардан, білім талап етушілерден және Аллаһқа шақырушылардан бет бұрғызу – бұл бүлік! Бұлай істеуге де, осылай істейтіннің ізінен ілесуге де болмайды. Өзара насихат айту міндетті болып табылады, өйткені дін – тілектестік болып табылады. Ізгілік пен тақуалық істерінде өзара көмектесу міндетті болып табылады. Білімге сәйкес амал ету міндетті болып табылады. Ал бүкіл уақыт бойы пәлен және пәленмен айналысу, кейін одан бет бұрғызу – бұл ауыр күнәлардың қатарына жататын өсек, әрі ол еш нәрсені түземейді, керісінше, бұзып, алауыздық тудырады. Біз біреуден қателік немесе кемшілік көрсек, оған не жазба түрінде, не ауызша насихат жасаймыз. Ал, мәжілістерде бас қосып, оны ғайбаттауға келер болсақ, бұл харам! Бұл мұсылмандардың арасында алауыздық тудырады, әрі адамдарды білім талап етуден алыстатады. Бұл рұқсат етілмейді, ешқашан! Әрі бұл адамдар пәлен (ғалымның) жолы осындай деп айтуымен бізге және өзгелерге жала жабады. Жоқ! Біз өз лекцияларымызда, кітаптарымызда мұндайдан сақтандырамыз! Біз мұндай жолдан сақтандырамыз!»
http://safeshare.tv/w/ybmWokVfBm.

10) Такфиршілер өздеріне қайшы келгендерге қатысты ешқашан әділдік танытпайды, тіпті ақиқат соңғыларымен болса да. 

Бұлар да солар сияқты. Тура соны істейді. 
Шейх Ибн ‘Усаймин былай дейтін: «Сәләфия – бұл Пайғамбардың (оған Аллаһтың игілігі мен сәлемі болсын) және оның сахабаларының манһажына ілесу, өйткені олар біздің сәләфтарымыз және алдыңғы буындарымыз. Оларға ілесу, міне, осы – сәләфия. Алайда, біздің кезімізде өздерін сәләфияға жатқызатын кейбіреулер өздеріне қайшы келетіннің әрбірін адасушылықта айыптай бастады, тіпті ақиқат басқалармен болса да! Кейбіреулер тіпті өздерін Исламға телитін өзге партиялар секілді партияға (хизбияға) айналып кетті. Бұл – айыпталуға тиісті әрі мақулдауға болмайтын нәрсе. Ал «сәләфия» сөзін көрінгенді адасушылықта айыптайтын белгілі бір партия құру үшін қолданатындарға келетін болсақ, бұл адамдардың іс жүзінде сәләфияға еш қатысы жоқ». Қз.: «Лиқаат Бабул-мафтух» № 1322.


11) Такфиршілер бүкіл ақиқат тек солармен бірге деп, ал бүкіл адасушылықтар ғалымдар арасында орынды келіспеушіліктері бар мәселелерде өздеріне қарсы келетіндермен бірге деп санайды.
 
Бұлар да солар сияқты, тура соны істейді. 

12) Такфиршілер тек өздерін ғана мұсылман деп санайды.
 
Бұлар да солар секілді, тек өздерін жақтайтындарды және бүкіл нәрседе солармен бірге болатындарды ғана сәләфи деп есептейді.   

Шейх Ибн ‘Усаймин былай дейтін: «Расында, кейбір адамдар өздерімен келісуді немесе келіспеуді жақсы көру мен жек көрудің (әл-уәлә уәл-бара) мәніне айналдырады. Сен басқа біреуді, ол адам онымен басқа бір адамды өзімен келіспегені себепті одан бас тартатынында бірге болғаны үшін жақсы көретін адамды көре аласың». Қз.: “Китаб әл-‘илм” 106.

Егер мен қателесіп отырсам, онда олар өздерінің тобынан немесе өздерінің білімгерлерінің айналасындағылардан болмаған, бірақ сонда да олар оны жақсы деп санайтын үш орыс тілдес дінге шақырушыны атасыншы? Мен өзі  байқамай осы індетке шалдыққанның әрбіріне: «Маған осындайлардың үшеуін, не тым болмаса екеуін атап айтыңдаршы?», - деп айтамын.

 
13) Такфиршілер өздерінің барлық мәжілістерін тек такфир туралы әңгімелермен толтырады да, діннің әртүрлі салалары туралы сөз етпейді. 

Орынсыз жархтың жетекшілері мен олардың ізбасарлары да сондай. Олардың мәжілістері мұсылмандарды бидғатшылдықта, хизбияда т.с.с. нәрселерде айыптау туралы сөздерге толы. Адамдар солардың жанынан оралған кісілерден олардың таухид немесе Сүннет туралы жаңа білімдермен бөлісіп жатқандықтарын естімейді, бірақ олардың жанынан оралғандар кім хизби әрі бидғатшы, ал кім ондай еместігі туралы сөздерді естіп жатады. 

14) Такфиршілер партиялық қағидамен өмір сүреді (мутахаззибун).

«Жарх жамағаты» да солар секілді, тіпті олардан да жаман. Тіпті бұл тармақта олар такфиршілерге ұқсайды деп емес, такфиршілер бұларға ұқсайды деп айтуға болады. Яғни жархшылар барлық жерде жар салып сөйлейтін хизбиямен күресеміз деп, өздері хизбияға түсіп кетті. Өйткені егер «хизбия» сөзінің сәләфи ғалымдары тарапынан берілген анықтамасына қарайтын болсақ, онда ода дәл солардың сипаттарын көре аламыз. 
«Хизбия» партияшылдықты, қандай да бір топқа қатыстылықты білдіретін «хизб» сөзінен шыққан. Және бұл партия жүйелі ме, әлде бытыраңқы ма – айырмашылығы жоқ. Хизбия деп саләфтардың манһажына қайшы келетіннің барлығы аталады. Аллаһ бұрынғы өткен адасқан қауымдарды «ахзаб» деп атады. Құран мен Сүннетке қайшы келетін белгілі бір адамның идеяларына соқыр түрде ілесу – міне, осы хизбия. Белгілі бір адам үшін немесе белгілі бір жамағат үшін дұшпандық және өшпенділік таныту – бұл хизбия. Саләфтар ұстанбаған идеяларға негізделген топтарды, партияларды немесе көпшілік «жамағаттар» деп атайтын ұйымдарды құру – хизбия. Сенің идеяларыңды ұстанатын адамға немесе жамағатқа, тіпті егер ақиқат олармен болмаса да, көмектесу – хизбия!   

15) Такфиршілер үнемі білімді тек саны қатаң түрде шектелген шейхтардан ғана алуға болады, ал басқалардан білім алуға болмайды деп мәлімдейді. 

Бұлар да тура соны істейді. Ондаған ғалымдар мен білім талап етушілерге толы болған Мәдина қаласы олар үшін тек 4-5 шейхпен ғана шектеледі. Тіпті олардың ілесушілеріне пәлен ғалым былай деп айтты десең, олар: «Тоқтай тұр, біз өзіміздің шейхымыздан бұл ғалымнан білім алуға болады ма, әлде жоқ па сұрауымыз керек», - деп жауап береді.
Немесе оларға: «Жүріңдер, пәлен ғалымның алдына ол бізге төрелік жасау үшін барайық», - деп айтса, олар: «Жоқ, біз тек пәлен шейхқа ғана барамыз», - деп, өздерінің таңдап алған шейхтарын ұсынады, тіпті бірінші шейх екіншісінен жасымен де, білімімен де үлкен болса да. 
Шейх Зәйд әл-Мадхали былай деді: “Ал сенің, уа, сұраушы: «Біздің кезімізде еліміз Сауд Арабиясындағы белгілі бір тұлға немесе тұлғалар туралы: «Пәлен жарх пен таъдилдің туын көтеріп жүруші», - деп айтуға болады ма?» - деген сөздеріңе келер болсақ, онда мен: иә, белгілі бір тұлғалар туралы, олар жарх пен таъдилдің туын көтеріп жүрушілер деп айту дұрыс болады. Өздерін Ұлы Кітапқа және оның ғылымдарына бағыштағандығымен танылған, өздерін саф Сүннет пен оның ғылымдарына, оны тарату мен қорғауға бағыштағандығымен танылғандарды. Әрі Аллаһ оларға дінді жалпы түсінуді де, Аллаһқа шақырудың (дұрыс әдіснамасын) түсінуді де, әрі нақты алғанда қазіргі заманның салмақты уақиғаларын түсінуді де сыйлады. 
Әрі сен үшін мысал ретінде олардың тірі жүргендерімен шектеліп, кейбіреулерін атамай кетуге себеп жоқ:
1. Шейх Салих ибн Фаузан әл-Фаузан;
2. Шейх Абдул-Азиз Әли әш-Шейх;
3. Шейх Салих әл-Люхайдан;
4. Шейх Абдуллаһ әл-Ғудаян;
5. Шейх Ахмад ән-Нәжми;
6. Шейх Рабиа ибн Хади әл-Мадхали;
7. Шейх Абдул-Мухсин әл-Аббад;
8. Шейх Салих ибн Абдул-Азиз Әли әш-Шейх;
9. Шейх Убәйд әл-Жәбири;
10. Шейх Салих әс-Сухайми;
11. Шейх Мухаммад ибн Хади әл-Мадхали;
12. Шейх Сулейман ибн Абдуллаһ Абәл-Хәйл.

Олардың барлығы – әрбірі Сүннеттің, оның ғылымдарының сақталуына әрі қорғалуына үлесін қосқан ғалымдар, мәртебе иелері. Олардың әрқайсысы дұрыс ақида мен ұлы ислам манһажын адамдардың арасында таралған адасқан топтардан қорғап, оларды теріске шығаруға өз үлесін қосты. Әрі мен есімдерін осы атақты ғалымдармен бірге атамаған, бірақ олардың замандастары болып табылатын әрі Сүннетке қамқорлық жасауға және әуес-құмарлықтар мен адасқан идеяларға ілесушілерді теріске шығаруға үлестерін қосқан (басқа да ғалымдардан) кешірім өтінемін. Өйткені мен тек мысал ғана келтіргім келген”. Қз.: «әл-Әжуиба әл-асария алә әл-масаил әл-манһажия» 59-60;

16) Такфиршілер оларды теріске шығаратынның әрбірін Аллаһтың және мұсылмандардың дұшпаны деп санайды.  

Бұлар да солар сияқты, өздерімен келіспейтіндерді немесе оларды теріске шығаратындарды сәләфия мен сәләфилердің дұшпаны деп санайды.

17) Такфиршілер өздерінің істеп жатқанының дұрыс екеніне сенімділігі соншалықты – өздерінің сенімдерін көктен түскен уахи сияқты көруге дейін жетіп қалады.  
 
Негізсіз жархтың жетекшілері де тура солардай, немесе олардан да жаман. Олар өздерінің қате-кемшіліксіз екендігіне сенімді. Ал олардың ізінен ілесушілер оларға құлшылық ету дәрежесіне дейін жетті. Егер олардың қатарынан болған әлдебіреу  олардың сөзін келтірген соң, оған: «Бұған дәлел қандай?», - деп сұрасаң, ол ашу мен ызаға бөленіп: «Бұны пәлен толиб айтты, ал ол ауадан алмайды ғой», - дейді. Яғни ізбасарлары оларды Аллаһ Пайғамбарды (оған Аллаһтың игілігі мен сәлемі болсын) сипаттаған сипатпен сипаттайды: 
﴿ وَمَا يَنطِقُ عَنِ الْهَوَىٰ ﴾
«Ол өз ойынан сөйлемейді». 
﴿ إِنْ هُوَ إِلَّا وَحْيٌ يُوحَىٰ ﴾
«Сөйлегені көкейіне салынған уахи ғана» («ән-Нәжм» сүресі, 3-4 аяттар);

18) Такфиршілер мұсылмандарды күпірлікте айыптауда шектен шығушыны өздерінің  дінінің қамал-бекінісі мен қуаты деп есептейді. 
Бұлар да солардай. Мұсылмандарды бидғатшылдық пен адасушылықта айыптайтындарды Сүннеттегі қамал-бекініс және қуат деп есептейді.
19) Такфиршілер өздерін үнемі бөтен (ғураба) санайды, әрі қара өгіздің терісіндегі ақ қылшыққа теңейді. Олар осынысымен өздерінің ғана шынайы мүминдер, ал Мухаммадтың (оған Аллаһтың игілігі мен сәлемі болсын) қалған бүкіл үмметі кәпірлер екендігін, әрі  «ғураба»  туралы айтылатын хадистер дәл оларды нұсқайтынын меңзейді.  

Бұлар да тура солар секілді, тек өздерін ғана құтылған топ деп, әрі құтылған топ туралы хадистер дәл солар сияқтыларды меңзейді деп  санайды. 

20) Такфиршілер Исламға шақырушыларды қарапайым білімсіз мұсылмандардан да, әрі тіпті бидғатқа батып кеткендерден қатты жек көреді, әрі олармен соңғыларына қарағанда көбірек жауласады.  

Бұлар да солар секілді. Олар көп жылдар бойы таухид пен Сүннетке шақырып жүрген адамды сопы немесе таблиғшыдан, немесе өздерінің мешітінде дағуат жүргізіп жатқан матуриден де бетер жек көреді.
21) Қарапайым мұсылмандар Сүннетті ұстанушылардың қатарынан болған дінге шақырушыларға такфиршілерге қарағанда едәуір көбірек жұмсақтық пен мейірімділік танытады.

Тура сол сияқты оларға қарағанда, қарапайым білімсіз мұсылмандар білім талап етушілерге жұмсақтау әрі мейірімді. 
Шейх Фәлах Мандакар шектен шыққан жархшылар туралы сөз етіп, былай деді: «Мен олардың тарапынан бауырымызға қатысты нендей қаталдықты байқап тұрмын?! Бұл адамдар кәпірлерге немесе пасықтарға, немесе қабірлерге табынушыларға келсе, оларға қатысты, ма ша Аллаһ, жұмсақтық, ізгілік пен ізет-құрмет т.с.с. қатынас танытатынын көруің мүмкін. Біз өзіміз мұндайды көрген болатынбыз... Аллаһпен ант етемін, мұндай адамдар пасық күнәхарларға, тіпті кәпірлерге немесе бидғатшыларға, немесе қабірлерге табынушыларға келсе, ма ша Аллаһ, бірден нендей жұмсақ, нендей мейірімді және ізет-құрметті (бола қалатынын көресің)?!»
Бұл сөздерді шейхтың мына ұзын диалогынан тыңдап шығуға болады:

Жүктеу (13 МБ)  https://islam-forum.ws/archive/mp3/ulama/falah-tunis.mp3. 
22) Такфиршілер өздерінің «шейхтарының» біреуінен әлдебір нәрсе жеткізетін болса, әрі одан: «Мұны саған кім айтты?», - деп сұрасаң, ол: «Аманат», - деп жауап береді. 
Бұлар да солар сияқты. Мені Сүннеттен ауытқушылықта айыптағандардың біреуінен ол мұны ненің негізінде істегені туралы сұрағанда, ол: «Бір сиқа (сенімге лайықты кісі) айтты», - деп жауап берді. Ал бұл «сиқаның» кім екендігін   сол бойы атаған жоқ. 

Бәлкім, ол «хадис» ғылымында «мәжһул айн» – белгісіз тұлға және «мәжһул хәл» – жағдайы белгісіз тұлға сияқты ұғымдар бар екенін, әрі егер хабарды жеткізудің тізбегінде осы екеуінің біреуі бар болса, мұндай хабар қабылданбайтынын оқымаған, немесе оқыса да ұмытқан болар. Ал бұл айыптаушының оқиғасында осы екі жағдайдың ең нашары, яғни хабарды жеткізу тізбегінде «мәжһул айнның» болуы орын алуда; 
23) Кім Құранды оқу мен оның мағынасын түсінудің арасындағы айырмашылықты білгісі келсе, хауариждер мен сахабаларға қарасын.  Хауариждер Құранды оқитын, ал сахабалар оны түсінетін. Сондықтан да сахабалар  дінге қызмет ететін (خدموا الدين), ал хауариждер дінді бұзатын (هدموا الدين).
Бұлар да хауариждер мен такфиршілер сияқты Құран мен Сүннетті және ғалымдардың кітаптарын оқып жатып, оларды түсінбейді, әрі сондықтан да сәләфи дағуатын бұзады. Олар ихуандарды, сопыларды, таблиғтарды, хизбуттарды, қутбилерді және сурурилерді және басқа да секталарды жайына қалдырып, күндіз-түні сәләфилерге өтірік жапсырады, жала жабады, шабуыл жасап, оларды қаралайды. Тура сол сияқты хауриждер де кәпірлерді жайына қалдырып, мұсылмандарды өлтіретін. Ал егер олар Құран мен Сүннетті түсінетін болғандарында, дінге қызмет етіп, өздеріне шақырмай, дінге шақырушы басқа да сәләфилермен бірігіп, Құран мен Сүннетке шақырып,   дағуатты нығайтар еді.
Бауырлар, Аллаһ Тағала бәрін көріп естуде. Әрі олар өздерімен өздері алданбасын және бетімен кетушілігінің соңы болмайды деп есептемей-ақ қойсын.  

Әрі соңында мен жүрегінде осы жаңа сектантық идеямен бұзылмаған тірі еті қалған әрбір ер және әйел мұсылманды өзіне және өзінің сенімдеріне назар салуға шақырамын. Оларда Сүннетте Тозақтың иттері деп аталған такфиршілер мен хауариждермен ұқсастығы жоқ па екен! Әрі, уа мұсылмандар, осы сектанттардың  тиісулерінен қорықпаңыздар! 

Әрі осы жаңа сектаның негізі адамдарды қаралау екенін де ескертіп кеткім келеді. Ал Пайғамбарымыз (оған Аллаһтың игілігі мен сәлемі болсын): «Мұсылманды балағаттау – пасықтық, ал онымен соғысу – күпірлік», - деп айтты емес пе?! (әл-Бухари 48, Муслим 64).
Әрі Аллаһ Тағала да пасықтық туралы: 
﴿ يَا أَيُّهَا الَّذِينَ آمَنُوا لَا يَسْخَرْ قَوْمٌ مِّن قَوْمٍ عَسَىٰ أَن يَكُونُوا خَيْرًا مِّنْهُمْ وَلَا نِسَاءٌ مِّن نِّسَاءٍ عَسَىٰ أَن يَكُنَّ خَيْرًا مِّنْهُنَّ وَلَا تَلْمِزُوا أَنفُسَكُمْ وَلَا تَنَابَزُوا بِالْأَلْقَابِ بِئْسَ الِاسْمُ الْفُسُوقُ بَعْدَ الْإِيمَانِ وَمَن لَّمْ يَتُبْ فَأُولَٰئِكَ هُمُ الظَّالِمُونَ ﴾
«Әй, иман келтіргендер! Бір ел бір елді тәлкек қылмасын. Бәлкім, олар өздерінен жақсы шығар. Сондай-ақ әйелдер әйелдерді келемеждемесін. Бәлкім, олар өздерінен жақсы шығар. Бір-біріңді міндемеңдер; жаман ат тағыспаңдар. Иман келтіргеннен кейін пасық аталған нендей жаман! Ал кім тәубе етпесе, міне, солар залымдар» («әл-Хужурат» сүресі, 11-аят). 

Уа, Аллаһ, бізге хақты хақ етіп көрсет әрі оған ілесуімізге көмектесе гөр. Әрі бізге өтірікті өтірік етіп көрсетіп, одан аулақ болуымызға көмектесе  гөр. Әмин!

Дереккөз: «К Исламу» сайты

Қазақ тіліне аударған «Абу Ханифа мирасы» сайты
